Тэма: Замацаванне “Адназначныя лікі ад 1 да 5”.
Мэта: выкананне дзеянняў складання і аднімання у межах пяці на практычнай аснове.
Задачы:
1) паўтарыць састаў вывучаных лікаў; замацоўваць уменні параўноўваць лікі ад 1 да 5; выконваць складанне і адніманне ў межах пяці;
2) развіваць мысленне, увагу, назіральнасць вучняў;
3) выхоўваць інтарэс да прадмета.
Абсталяванне: малюнкі (Бураціна, Мальвіна, ключыкі), карткі з заданнямі, сігнальныя карткі, скарбонка.
Ход урока
1. Арганізацыйны момант.
Празвінеў і змоўк званок.
Пачынаецца ўрок.
Мы за парты дружна селі
І на дошку паглядзелі.
Настаўнік вітае дзяцей, наладжвае іх на актыўную працу.
2. Вусныя практыкаванні.
1. Назавіце суседзяў лікаў: 3, 4, 2, 5.
2. Палічыце ад 3 да 18.
3. Палічыце ад 10 да 2.
4. Вусна складзіце прыклад па малюнку і рашыце яго.








3. Матывацыйны этап.
- Да нас у госці сёння прыйшоў адзін казачны персанаж. А хто гэта дагадайцеся самі.
Гэты хлопчык быў драўляны
А яшчэ непаслухмяны ,
Сябрам быў П’еро, Мальвіны.
Як завуць яго?  ... (Бураціна) 
На дошцы малюнак сумнага Бураціны.
- Правільна! Да нас сёння прыйшоў Бураціна. Але ён прыйшоў не проста так. Паглядзіце, які ён сумны. Яму патрэбна дапамога. Мы павінны вызваліць яго сяброўку Мальвіну. Злосны Карабас Барабас пасадзіў яе ў цёмны пакой і закрыў на некалькі замкоў. А каб атрымаць усе ключыкі і адчыніць дзверы нам патрэбна выканаць усе заданні. 
4. Замацаванне ведаў.
“1 КЛЮЧЫК”
- А каб атрымаць першы ключык вам патрэбна самастойна прапісаць лічбу 5. І калі вы прыгожа і акуратненька яе прапішаце, то мы атрымаем ключык. А перад тым, як пачынаць пісаць, трэба падрыхтаваць нашыя пальчыкі.
Пальчыкавая гімнастыка
Гэты пальчык – дзядуля,
Гэты пальчык – бабуля,
Гэты пальчык – тата,
Гэты пальчык – мама,
Гэты пальчык – я,
Вось і ўся мая сям’я.
	Вучні самастойна прапісваюць лічбу 5.
- Малайцы! Дзякуючы вам, мы атрымалі першы ключык!
Кожны ключык вывешваецца на дошку.
“2 КЛЮЧЫК”
- Для таго, каб атрымаць другі ключык, вы павінны ўспомніць састаў лікаў 2, 3, 4, 5. У кожнага з вас ляжыць заданне на парце, яго вы будзеце выконваць разам са сваім суседам.
Работа ў парах.

а) 4 = 2 +                  б) 2 = 1 + 			в)    5 = 2 + 	

   3 = 1 + 		       5 = 1 + 			       4 = 1 +

    5 = 3 + 		       4 = 3 + 			       3 = 2 + 	

Праверка (правільныя адказы на дошцы).
- І мы атрымалі другі ключык!
 “3 КЛЮЧЫК”
Работа па картках.
- Каб атрымаць трэці ключык, трэба рашыць прыклады на складанне і адніманне. Пастарайцеся рашыць як можна больш прыкладаў.
3 + 2 =				5 – 4 = 
4 – 2 = 				1 + 2 = 
4 + 1 = 				2 – 1 =
5 – 3 = 				2 + 2 =
Праверка работы з дапамогай сігнальных картак (“сонейка” – правільны адказ, “хмарка” – няправільны адказ).
 - А вось і трэці ключык.
Фізкультхвілінка
- Вы добра працуеце. Бураціна вельмі вам удзячны, але ён хоча, каб вы адпачылі.
Бураціна пацягнуўся,
раз - нагнуўся, два - нагнуўся. 
Рукі ў стораны развёў, 
ключык, мабыць, не знайшоў.
А каб ключык нам дастаць, 
трэба на насочкі ўстаць.
І рукамі памахаць.
“4 КЛЮЧЫК”
- А пакуль вы адпачывалі нам прынеслі скарбонку, у якой знаходзіцца чацвёрты ключык. Але каб яго дастаць трэба рашыць усе прыклады з гэтай скарбонкі.
 Кожны вучань атрымлівае заданне са скарбонкі, параўноўвае лікі.
       1 варыянт				       2 варыянт
3       2					4	1
4	5					3	5
1	3					4	4
2	2					2	3
2	1					5	3
Узаемаправерка. Правільныя адказы на дошцы. 
- А каб атрымаць апошні ключык, трэба выканаць заданне на камп’ютары. (матэматычны трэнажор “Развівай-ка”)
- І вось мы атрымалі наш апошні ключык! Малайцы, паглядзіце, як узрадаваўся Бураціна. Ён вызваліў сваю сяброўку, а мы яму ў гэтым дапамаглі.
На дошку вывешваюцца малюнкі вясёлага Бураціны і Мальвіны.
5. Падвядзенне вынікаў уроку.
- Ці спадабалася вам вызваляць Мальвіну?
- Што для вас было цяжкім? Што цікавым?
- Бураціна  вельмі вам удзячны за вызваленне Мальвіны. Ён падрыхтаваў вам падарункі. Кожны атрымлівае “залаты ключык” на памяць аб сёняшнім уроку.
6. Рэфлексія.
- Калі ў вас усё атрымалася на ўроку, то пакажыце сонейка. Калі узніклі цяжкасці – хмарку.

